
Фитоэкстракт және биокомпозиттердің антимикробтық қасиеттерін зерттеу 

Жұмыста фитоэкстракт және олармен байытылған карбонизделген күріш қауызы - ККҚ 
негізінде гетерогенді активті биокомпозиттер алынды. in vitro жағдайында терінің іріңді-қабыну 
процестерінің қоздырғышы - staphylococcus aureus 209 штамы қатысында фитоэкстрактілер және  
биокомпозиттердің антимикробтық қасиеті зерттелінді. 
Түйін сөздер: фитоэкстракт, биокомпозит, дәрілік өсімдіктер, антимикробтық қасиет, сорбент, функ-
ционализация.

Изучение антимикробной активности фитоэкстрактов и  биокомпозитов 

В данной работе были получены фитоэкстракт и обогащенные им гетерогенные активные биокомпо-
зиты на основе КРШ. В условиях in vitro были изучены антимикробные свойства фитоэкстрактов и 
биокомпозитов в отношении возбудителя гнойно-воспалительных процессов - staphylococcus aureus 
шт.209.  
Ключевые слова: фитоэкстракты, биокомпозиты, лекарственные растения, антимикробное свойство, 
сорбент, функционализация.

Studying of antimicrobic activity of phytoextracts and biocomposites

Phytoextract and heterogeneous active biocomposites enriched with it on the basis of Crh were received 
in this work. antimicrobic properties of phytoextracts and biocomposites concerning the causative agent of 
pyoinflammatory processes - staphylococcus aureus 209 were studied in vitro.  
Keywords: phytoextracts, biocomposites, herbs, antimicrobic property, sorbent, functionalization. 

Қазіргі кезде медицина және медициналық 
биотехнология саласында химиятерапевтік 
препараттарды адам организіміне токсинділігі 
төмен, қауіпсіз және тиімді  табиғи препа-
раттармен алмастыру мүмкіндігі жан-жақты 
зерттелініп отырған өзекті мәселелердің 
бірі. Сондықтан дәрілік заттардың ішінде 
медициналық иммунобиологиялық препарат-
тар, фиотпрепараттар және адсорбциялық заттар 
ерекше орын алады [1,2]. 

Соңғы уақыттарда экологиялық жағдайдың 
нашарлауына және көптеген емдік препараттар- 
дың құнының өсуіне, антибиотиктер мен 
синтетикалық препараттарды пайдаланудың 
қосалқы жағымсыз әсері, микроорганизмдердің 
тез бейімделу қарқындылығы және токсинді- 
лігіне байланысты химиятерапевтік препараттар-
мен салыстырғанда арзан, емдік қасиеті жоғары, 
қауіпсіз  фитопрепараттардың алу тиімді бо-
лып табылады [3]. Дәрілік өсімдіктердің емдік 



143

issN 1563-034Х        KazNU bulletin. ecology series. №2/2 (38). 2013  

А.А. Жұбанова және басқалар

және антимикробтық қасиеті құрамындағы 
биологиялық  белсенді заттардың, өсімдік 
экстрактісінің фитонцидтері, дубильді затта-
ры, эфир майлары, гликозидтер, минералды 
тұздар, витаминдер, ферменттер және басқа 
да компоненттерінің жоғары антимикробтық 
қасиеті, ұлпалардың регенерациялану процесте- 
рін арттыруы және макроорганизмнің иммуно-
биологиялық механизмдерін қарқындатумен 
түсіндіріледі. Сонымен қатар микроорганизм-
дерге бактериоцидтік әсері өсімдік құрамында 
полифенол, токоферол, флавоноид, убихи-
нон, фенолды қосылыстар және олардың 
гликозидтері, фенолды қышқыл, фенолды спирт 
және антоцианиндердің болуына негізделеді 
[1,2].

Іріңді-қабыну ауруларындағы жұмсақ 
тіндер мен жаралық инфекцияларды емдеу 
жетістікке жеткенімен дәрігерлерді толық 
қанағаттандырмайды [4]. Іріңді-қабыну дегеніміз 
– ұлпалардың зақымдалу процесі. Ол микроцирку- 
ляцияның бұзылуымен, дәнекер ұлпаның және 
қан жүйесі элементтерінің өзгерісімен си-
патталады. Іріңді-қабыну инфекцияларының 
қоздырғыштары – стафилококктар, стрепто-
кокктар, энтеробактериялар, псевдоманадалар, 
бактероидтар, саңырауқұлақтар. Келтірілген ми-
кроорганизмдер адамның қалыпты микрофло-
расына кіреді, қоршаған ортада кеңінен тараған 
және шартты патогенді микроорганизмдер бо-
лып табылады [5-6]. 

Қазіргі кезде іріңді-қабыну инфекцияла-
рын және тері жарақаттарын емдеуде дәрілік 
өсімдіктер негізіндегі препараттар және 
сорбциялық белсенділікке ие заттар   ерекше орын 
алады. Іріңді – қабыну процестерді және тері 
жарақаттарын жазуға бағытталған сорбциялық 
аппликациялық терапия эфферентті әдістерге 
жатады. Іріңді жараларды емдеуде жаралану 
процестің алғашқы сатысында инфекцияланған 
жараларды тазартатын физикалық сорбцияға 
негізделген сорбционды-аппликациялық тера-
пия маңызды болып саналады [7-8]. Сондықтан 
эфферентті терапияда өсімдік шикізаты 
негізіндегі биологиялық объектілермен байытыл- 
ған карбонизделген сорбент - күріш қауызын 
алуға және оның негізінде сорбциялық қасиеті 
жоғары, антибактериялық, жара жазатын, 
антитоксинді белсенділікке ие, химиялық 
құрамы мен биологиялық әсері тұрақты, жаңа 

биопрепараттарды алуға бағытталған ғылыми 
жұмыс маңызды болып табылады. 

Жұмыстың мақсаты - дәрілік өсімдіктер 
экстрактілерінің және олармен функционали- 
зацияланған карбонизделген күріш қауызы 
(ККҚ) негізіндегі сорбенттің іріңді – қабыну 
жараларының қоздырғышы staphylococcus 
aureus 209 штамы қатысындағы антимикробтық 
белсенділігін зерттеу болып табылады. 

Материалдар мен әдістер. Жұмыста зерттеу 
объектісі ретінде карбонизделген күріш қауызы 
негізіндегі сорбент – ККҚ, дәрілік өсімдіктер - 
мыңжапырақ (achillea millefolilium), тырнақгүл 
(Calendula officinalis l.), итошаған (herba bidentis), 
шатыраш (salvia officinalis) экстрактілері және 
тест-дақыл ретінде «Қолданбалы микробио-
логия» зертханасының микроорганизмдер кол-
лекциясынан алынған іріңді - қабынулардың 
қоздырғышы грам оң бактерия  staphylococcus 
aureus  209 штамы алынды. 

Дәрілік өсімдіктерден сулы және 1:1, 1:3 
қатынастардағы сулы – спирт ерітіндісі негізінде 
фитоэкстрактілер дайындалады. Дәрілік 
өсімдіктердің 10 г құрғақ массасын өлшеп алып, 
стерильді суы немесе 1:1, 1:3 қатынастардағы 
сулы – спирт ерітіндісі бар колбаларға 100:10 
қатынаста салынып, су моншасында 15-25 
минуттан 3 қайтара тиндализацияланады. 
Алынған экстрактілерді бөлме температура-
сында суытылып, 100С температурада 48 сағат 
тұндырады. Құрғақ биомассасынан тазарту 
үшін стерильді дәкемен және стерильді фильтр 
қағазы көмегімен сүзу жұмысы жүргізіледі. 
Экстрактілердің микробиологиялық тазалығын 
анықталып, фитоэкстрактілер 70-800-та 25-30 
минут қыздырып пастерилизацияланады да тез 
арада 100С-қа дейін салқындатады [9-10].

Фитоэкстракілердің staphylococcus aureus 
209 штамының қатысындағы антимикробтық 
белсенділігі микробиологиялық дәстүрлі 
бірқатар әдістерді –бактериологиялық табақша- 
ларда агарға диффуздалу, диско-диффузды 
әдісі,  перпендикулярлы штрихтар әдісі және 
сериялық сұйылтулар әдістерін қолдана отырып 
зерттелінді. Тест дақыл - staphylococcus aureus 
209 штамын дақылдауда Mannitol said agar – 
Msa және ЕПА қоректік орталары қолданылды. 
Ерітіліп, салқындатылған қоректік ортаға тест-
дақылдың 0,1 мл суспензиясын енгізеді де, ара-
ластырып Петри табақшасына құяды. Қоректік 
ортаны арнайы тескіштермен тесіп, ол тесіктерге 

шатыраш (salvia officinalis), тырнақгүл (Calendula 
officinalis), мыңжапырақ (achillea millefolilium) 
және итошаған (bidens tripartite) өсімдіктерінің 
экстрактісі құйылып, 37 0С температура-
да термостатқа 24 сағатқа қояды. 24 сағаттан 
кейін экстрактілердің staphylococcus aureus 
209 қатысындағы бактериоцидтік белсенділі- 
гін бактериялардың өсуінің тежелу аймағының 
диаметрін өлшеу арқылы бағаланды [11]. Кар-
бонизделген күріш қауызы негізіндегі сорбент 
- ККҚ-на фитоэкстрактілерді функционализа-
циялауды келесі әдіспен жүргізілді. Әр дәрілік 
өсімдіктен дайындалған экстрактісін 200 мл-
ден 3 колбада дайындалады. 1 колба-бақылау, 
2 колбаға 0,2 г, 3 колбаға 2 г мөлшерінде 
ККҚ салынып, шейкер аппаратына қойылып, 
фитоэкстрактілердің ККҚ сорбентіне сорбция-
лану белсенділігін КФК-2МП фотоколоримет-
рде 0, 3, 6, 12, 24 сағат аралығында оптикалық 
тығыздығын өлшеу арқылы бақыланады. 24 
сағаттан кейін стерильді фильтр қағазы арқылы 
фитоэкстрактілермен функционализацияланған  
ККҚ сорбенті сүзіп алынады.

Алынған нәтижелер мен талдау. Қазіргі 
кезде іріңді-қабыну инфекцияларын және 
тері жарақаттарын емдеуде дәрілік өсімдіктер 
негізіндегі препараттар және антимикробтық 

белсенділікке ие сорбенттер ерекше орын ала-
ды [12]. Әсіресе табиғи өсімдік шикізаттарын 
жоғары температурада карбонизациялау арқылы 
көміртектік сорбенттерді алуға және әр түрлі 
мақсаттарда қолдануға көп көңіл бөлініп отыр. 

Жұмыста дәрілік өсмдіктерден алынған 1:1 
және 1:3 қатынасындағы сулы-спиртті экстрак- 
тілердің және олармен функционализациялан- 
ған ККҚ негізіндегі биокомпозитердің антимик- 
робтық қасиеті терінің іріңді-қабыну процесте- 
рінің қоздырғышы - staphylococcus aureus 209 
бактериясы қатысында in vitro жағдайында 
зерттелді. 

Дәрілік өсімдіктерден экстракт алу мақса- 
тында экстрагент ретінде су, 1:1 және 1:3 
қатынасындағы сулы-спиртті ерітінді қолда- 
нылды. 1:1 және 1:3 қатынасындағы сулы-
спиртті фитоэкстрактілерінің staphylococcus 
aureus 209 дақылына қатысты антимикробтық 
белсенділігін агарға диффуздалу, диско-диф-
фузды әдісі және перпендикулярлы штрихтар 
әдістерімен зерттелінді. Бақылау ретінде 1:1 
және 1:3 қатынасындағы сулы-спиртті ертіндісі 
қолданылды (1-сурет). 

Зерттеу нәтижесінде 1:3 қатынасындағы 
сулы-спиртті экстрактілерінің staphylococcus 
aureus 209 дақылының өсуін тежеу белсенділігі 

1-сурет  – 1:1 және 1:3 қатынасындағы сулы-спиртті фитоэкстрактілерінің staphylococcus 
aureus 209 дақылына қатысты антимикробтық белсенділігі

тырнақгүл (Calendula officinalis l.) – 14 мм, 
итошаған (bidens tripartite) - 6,5 мм, мыңжапырақ 
(achillea millefolilium) – 4,8 мм, түймедақ 
(Matricaria chamomill) – 3 мм, шатыраш (salvia 
officinalis) – 17 мм болып, 1:1 қатынастағы 
экстрактілерге қарағанда, 1:3 қатынастағы сулы-
спирті экстрактілердің антимикробтық қасиеті 
жоғары болатыны анықталды.  Бұл нәтижелерді 
2-суретте Calendula officinalis l. salvia officinalis  
өсімдіктерінің экстрактылерініңң іріңді-
қабыну процестерінің қоздырғышы грам оң 
бактериялардың өсуін тежеуі (bidens tripartite), 
(achillea millefolilium), (Matricaria chamomill) 
қарағанда белсендірек жүретіндігі көрсетілген. 
Осы нәтижелердің негізінде келесі зерттеу 
жұмыстар 1:3 қатынасындағы сулы-спиртті 
фитоэкстрктілермен жалғастырылды.

Көміртекті сорбенттер жоғары химиялық, 
термиялық және радияциялық төзімділігімен 
ерекшеленеді. Қысқа мерзімде сапасы 
қанағаттанарлық сорбенттерді алу және медици-
нада қолдануға ыңғайлы формада шығару олар-
ды медициналық бағыттағы басқа сорбциялық 
материалдардың ішінде басты орын алуға 
мүмкіндік береді. Эфферентті әдістерге жараны 
жазуға бағытталған сорбциялық аппликациялық 
терапия да жатады. Көміртекті сорбенттердің 
эффективтілікті жоғарылатудың бірден-бір  
жолы сорбентті антимикробты, қабынуға қарсы, 
антитоксинді, иммуномодулирлеуші, аллергияға 
қарсы және т.б. активтілікке ие биологиялық 

активті компонеттермен байыту және функция-
ландыру болып табылады [13-15].

Осындай мәлеметтерге сүйене отырып, жұ- 
мыста  карбонизделген күріш қауызы – ККҚ 
негізіндегі көміртекті сорбентті  фитоэкстрак- 
тілермен байыту арқылы биокомпозиттер алуға 
бағытталған зерттеулер жүргізілді. Дәрілік 
өсімдіктерден алынған 1:3 қатынасындағы сулы-
спиртті фитоэкстрктілердің карбонизделген 
күріш қауызына сорбциялану белсенділігін КФК-
2МП фотоколориметрде оптикалық тығыздығы 
өлшеу арқылы анықталып отырды (3-сурет).

3-суреттен дәрілік өсімдіктердің экстрак- 
тілерінің  ККҚ-сорбентіне сорбциялану белсенді- 
лігі әртүрлі екендігі байқауға болады. Мәселен, 
тырнақгүл (Calendula officinalis l.) – 85% итошаған 
(bidens tripartite) - 64%,  мыңжапырақ (achillea 
millefolilium) – 55% шатыраш (salvia officinalis) 
– 52% сорбциланғаны анықталды. Зерттеу 
нәтижесінде фиотэкстрактілермен функциона- 
лизацияланған гетерогенді активті биокомпо-
зиттер алынып, олардың терінің іріңді-қабыну 
процестерінің қоздырғышы - staphylococcus 
aureus 209 бактериясы қатысындағы бактериоцид- 
тік қасиеттері зерттелінді (3-сурет). 

Іріңді-қабыну инфекцияларының қоздырғыш- 
тары ретінде таңдап алынған staphylococcus 
aureus 209  қатысында антимикробтық қасиетке 
тырнақгүл (Calendulae officinalis) – 19 мм, ша-
тыраш (salvia officinalis) –17 мм деңгейде, ал  
осы аталған өсімдіктердің экстрактыларымен 

2-сурет – 1:3 қатынасындағы сулы-спиртті экстрактілердің staphylococcus aureus 
дақылына қатысты өсуінің тежелу аймағының көрінісі 

Фитоэкстракт және биокомпозиттердің антимикробтық қасиеттерін зерттеу

3-сурет – фитоэкстрактілердің карбонизделген күріш қауызына - ККҚ сорбциялану белсенділі

4-сурет – биокомпозиттердің  staphylococcus aureus 209 штамы қатысындағы антимикробтық 
белсенділігі

Staphylococcus aureus-қа қатысты антимикробтық қасиет    

Экстракт 
функционализаци
яланған ККҚ 

Фитоэкстракт 

функционализацияланған ККҚ-ның негізіндегі 
биокомпозиттердің тест- дақылдың өсуін 
сәйкесінше тырнақгүл (Calendulae officinalis) 
-33 мм, шатырашта (salvia officinalis) – 26 мм 
деңгейде тежей отырып жоғары антимикробтық 
қаиетке ие екендігі анықталған. Зерттеу 
нәтижесінде achillea millefolilium, Calendula 

officinalis l., herba bidentis, salvia officinalis 
дәрілік өсімдіктерден алынған 1:3 қатысындағы 
сулы-спиртті экстрактілер мен ККҚ сорбенті 
негізіндегі биокомпозиттердің  staphylococcus 
aureus 209 штамы қатысындағы антимикробтық 
қасиеті бос экстрактілерге қарағанда 2-3 есе 
жоғары болатындығы көрсетілді.

Қорытынды. Сонымен, жұмыста Қазақ- 
станның әртүрлі аймағында өсетін дәрілік 
өсімдіктерден алынған фитоэкстрактілер және 
олармен функционализацияланған карбониз-
делген күріш қауызы – ККҚ сорбенті негізінде 
гетерогенді белсенді биокомпозиттер алын-
ды. Фитоэкстрактілердің және ККҚ негізіндегі 
биокомпозитердің антимикробтық қасиеті терінің 
іріңді-қабыну процестерінің қоздырғышы - 
staphylococcus aureus 209 бактериясы қатысында in 

vitro жағдайында зерттелініп, биокомпозиттердің  
антимикробтық қасиеті бос экстрактілерге 
қарағанда 2-3 есе жоғары болатындығы 
көрсетілді. Жұмыста зерттелінген Calendula 
officinalis l, salvia officinalis дәрілік өсімдіктері 
фитоэкстартілері және биокомпозитері тері 
жарақыты және іріңді- қабыну процестерін ем-
деу мен алдын алу шараларында bidens tripartite, 
achillea millefolilium өсімдіктеріне қарағанда 
тиімділігі жоғары екендігі көрсетілді.

